Nafarroako Parlamentuko Mahaiak, 2016ko otsailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Roncesvalles Solana Arana andreak aurkeztutako galdera, eskola-jazarpeneko kasuetan erabili beharreko protokoloari eta Hezkuntza Departamentuak eskola-jazarpenaren aurka lan egiteko aplikatuko dituen neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko otsailaren 1ean

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeko foru parlamentari María Solana Aranak, Legebiltzarreko Erregelamenduan ezarritakoaren babesean, honako galdera hau aurkezten du, Osoko Bilkuran ahoz erantzuteko: 

Iragan astean estatuko hedabideen bidez jakin genuen adingabe batek bere buruaz beste egin zuela, bulliyng edo eskola-jazarpeneko kasu baten ondorioz. Gizartea sakon hunkitzen duen gai bat da inondik ere, prebentzioa, ikastetxeetan lan egitea, pedagogia eta, noski, gobernuen inplikazioa eskatzen dituen gai bat da. Nafarroan badugu protokolo-eredu bat, 2014an aldatu zen 2010eko foru agindu batek arautua. 

Horregatik guztiagatik, 

Gobernu honek aldaketarik eginen al du eskola-jazarpeneko kasuetarako 2010etik dagoen protokoloan? Departamentuak zer neurri aplikatuko ditu eskola-jazarpenaren aurka lan egiteko? 

Iruñean, 2016ko urtarrilaren 25ean 

Foru parlamentaria: María Solana Arana

